
ప్రధమాశ్వాసము





      



        నీతి పెంపున మహనీయసామ్రాజ్యంబు

                     సామ్రాజ్యమహిమచే శాంతిగుణము 

        శాంతిచే వేదాదిసకలసద్విద్యలు

                     విద్యలచే బుద్ధివిలసనంబు 



     గీ. దానఁ బాత్రవివేకంబు దాన నీగి 

        దానఁ బ్రవిమలకీర్తియు దానఁ గులముఁ 

        బ్రేమ నత్యంతము నలంకరించుకొనియె 

        భళిర నంద్యాలనార భూపాలకుండు. | 34



    చ. ఘనతరదానచాతురిన కాదు శ్రుతిస్మృతిశాస్త్ర నైపుణం 

        బునను బుధానురంజనుఁడు భూరిశుచిత్వమునంద కాదు శో

        భనపుఁబ్రతాపసంపదను బావకుఁ డానరసింగభూపనం 

        దనుఁడుకుమార యోబవసుధాతలనాయకుఁ డివ్వసుంధరన్ 



    ఉ. సాత్వికతాపరాయణుఁడు సత్యవచస్కుఁడు దానశాలి దో 

        స్సత్వవిజృంభితుండు రణసత్వధురీణుఁ డకల్మషుండు ధీ 

        రత్వముమన్కిపట్టు చతురత్వనిధానము నీతిపద్దతిం 

        దత్వవిశారదుండు వరదక్షితిపాలుఁ డలోలుఁ డెయ్యెడన్. 



     క. కరుణాఘనవీక్షణమున 

        శరణాగతరక్షణమున సంగరశౌర్యా 

        భరణాహితశిక్షణమునఁ

        దిరముగ రఘుపతియ రఘుపతిం దలపోయన్. 37 



    ఆ. అందు సింగరయ్య యనవద్యగుణ గౌర 

        మాంబఁ బెండ్లియాడి యాత్మజులను

		 ఈ పేజీలో చివరి మార్పు 16 మార్చి 2019న 13:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

